
Matius 26

Arono Ono Paska
nande rainy, yara
masyote kawije
infabo ndento rati,
haije Yesus to no munijo
Betania. Lasarus, napirati
Yesus po aijaseo kovakato,
opamo hori rati Betania
umaso. Naije Maria nde mo
manino narwastu botorije inta
raugav.




Manine umaso
mbovov muno ama
mangke nseo rave.
Umba Maria mo manine
umaso rauvaro Yesus ajoe
rai, muno mo rakarivuinye
veano raupaisy. Weti
manine umaso ranavan
mbovove ntami jirati
yavaro we rai tenambe.




Umba Yudas Iskariot, opamo Yesus apa arakovo
abusyinara eane rurum utavondi aije inta pije, poroto
no syeno akokoe mansai indamu po
Yesus amavun nanto mai.
Wo Yudas apa ayao umaso
ranaun ti manayanambe,
weti wurairive ware wo
doije inta raunanto ai.
Umba Yudas po
varore rakani
indamu po
Yesus
amavun.




Umba Yesus apa arakovo utavondi
aije wuruta wo rave mamaisyo Apa
ana daura rai, umba wo anaisyo
Paska ratayao ti ntuna. Arono wo
anaisye raisy, Yesus po roftije
raijade umba Po kove raura seo
Amisye ai. Umba Po raporadi muno
Po ratodijo Apa arakovo utavondi aije
mai, umba Po raura pare,
"Wadaugav
wadaisy,
somamo inanasine
mi som."




Umba Yesus po mokijo anggurije
raijade, umba Po kove raura seo
Amisye ai. Umbawe Po raunanto
mai, Po raura pare, "Watenambe
wadamanam. Somamo Sya mavugo
hsororopo vatano wanuije mansai
indamu awa ayao kakaije rapaya mai.
Sya mavu mo Amisye apa urairijo
wanyine raokaisy."




Yesus po raura Petrus ai pare, "Simon, Simon.
Anakakai Akoe po Amisye anajo indamu varore
raugaje ai indamu po wea tenambe wasatopano wapa
anave Rinaije rai, maisyare muno vatane po gandum
rarayan ti ama ine ransopo ama kea rai wemaisy."

"Weramu ibe sambayambe Simon winai, indamu vemo
nyo nya anave Rinaije rapaya kobe inya, yara kavinta
nakato umba nyakare Rinai. Muno arono nyakare Rinai
to, weamo syare nyo nya arakove so awa anave
raijaseo mbambunin akato tavon." Weramu Petrus po
raura akananto Yesus ai pare, "Injae, risyamo indati
syo napaya ramu!”

“Yara syanatatayaube indamu risuiri natavon, weti
vatane wo haugave siso no tanoano makova rai, weamo
ritavondi imakova. Muno vatane wo naubaisy, weamo
syare rikakaijo natavon.”" Umba Yesus po raura nanto
Petrus ai pare, "Petrus, Syo raura

tugaive, namane so mangkuere

pana kokebe rainy,
winyamo indati nyo
Inamamaravea
susye mandei.”




Naije Yesusa pe apa
arakovo utavondi aije
hawe wanya unanta no
hawaisyo wo rawaina
ware Nawaisyo
Getsemani. Umba Yesus
po raura nanto Apa arakove
mai pare, "Watantuna no
haiso wapo ihanyut, weye
syare syoroto no ratuije
ra ibe sambayambe rati."




Po raura pare, "Injae, Sya
Injael Anakotaro rui
vayave wimbambunin Nyo
ratayao ti mamaisy.
Wimayar, syare Nyo
siurije so raveto inaora.
Weramu vemo wintavono
Sya bekere rai nora, yara
Injae nya bekere bo rai.”




Weti Yudas poroto nho nawaisye umaso, po naito
Yavaro Amisye ramane inta mansaugav tavon,
nanawirati syeno akokoe muno vatano Parisi wo
matutir. Muno naito Roma inta utavondi

tavon. Naite tename umaso wo

anaiyu raugav, muno perita

muno yawainye raindi wo

raugav tavon.



Umba arakove inta po apa omake veano vatano
panapatambe syeno titi aije amarikoamo

anem ngkove raotar ti mpatimu. Weramu Yesus
po raura akananto mai pare, "Weinyal"

Umba Po vatane umawe amarikoamo

uma mpatimugoe raugakananto

no akato ti nsauman.



Umba wo Yesus aijar, wo augaveta ho syeno titi apa
yavar, muno Petrus dijat apa vavane no mai. Umba
vatane wo faname raon no yavare

umawe ama wanijate rai,

umba utantuna rakiani,

muno Petrus funa

irat1t matavon.




Vatano panapatambe

syeno titi arijat inta

ho no naije, vatane /

sopamo vatano Petrus o / /

po amarikoame N

raotaroe pe hayamo aya /77

yavaruga intaboa. Weti po

Petrus anajo pare, "Tugaeya ﬁ
\

rako, syare winyirati syo naen
htavono Ai ho hawaisyo wepi

win dako?" Petrus po ramamarave
akato, "Risya Jewencﬁ" Muno mamai
dave nho arono naije mangkuere é
kokebe. Umba Petrus puje ,_&

poyo dave.




Anugano Akari Akokoe Yahudi =
umawe usea usayai, umba wo Yesus .
augaveta no Gubernur Pilatus amun.
Umba Pilatus po Yesus anajo pare,
"Winyirati Akarijo Titi
Yahudije pi Win dako?"
Umba Yesus po raura
akananto ai pare, "Risy
Ilvae, mamaisyo nya ana
ndaura wato rai."

Pilatus pare po Yesus apaya, weti po
ayao inta raura vatano wanuije
mansai jakato. Weramu vatano
wanuije umawe ugwain akato
ware, "Auseo sawa inyo

kapite rail Auseo sawa ] ’
inyo kapite rai!”




Pilatus po Yesus aunanto no
vatano wanui umaso maneme
rai indamu wo auseo sawa inyo
kapite rai. Umba wo augav fi
uta kobe. Yesus puje po taune
apa inyo kapite ranawan to no
pukame ama tame mirati Akari
Pae. (Mine so raura ayao
Yahudi raijamo Golgota.)

jiruma nanairati yauseo syawa
atavon, inta sawa ho anem ” /
ngkakai muno inta / 4

Masyote yasyin, uma ami abusyinara eane jirum,
ananamane nande ntamijo munijo we rai tenambe
yava uma amije mandei, weye uma kaumudi ti bare
ramu. Kavuratawe kaene nsawa

unsanda Yavaro Amisye rai

hsaram no warae maje ti

mbe rurumbe. Naije umba

Yesus gwain akoeve pare,

"Injae, Syo inanawayoe

augore no haneme uga

rai."” Umba anawayo

karimu, kakai kobe.



Masyote ndea mare ngkaumu kobe,
umba vatano munijo Arimatea
inta apa fame mi Yusup de.
Opamo vatano ato siso
Anugano Akari Akokoe de be akarive
Yahudi rai muno no mine vone so
vatan tenambe wo raije anyuto dei.
aura opamo vatano Umba opamo janive

titi. Po masyoto ramu, yara anuga
Amisye mbambunin ti to

kobe no Pilatusa
nui indamu po
Yesus anasino

kopa ranajo ai.



Yusup po ansuno mpopero hsauman
ramavun. Umba po Yesus
anasino kopa raugaje inyo
kapite rai, po ansuno
mpoper umawe veano
akepan, umba po
antuna no aipapo
oramo ratotove
rai. Umba Yusup

po oramo manakoe
inta raroya usya

ntuna aipapo ama
unsanda raora.




Simambe, masyoto sambaya rai,
umba syeno akokoe nawe vatano
Parisije hawe wanugan U
usisa usai no Pilatus

Umba wo raura ware, "Injae,
reansaemen arono Yesus ta hoa

]
nene Po vatane maponae =5 <
Po raura pare indati '% Q"

masyote mandei, weamo _
Opamo kovakato no /(]

Weti wuruta wo kamane raunanto
ama unsanda rai indamu vemo

vatane inta po ransop = <
usya nora, umba wo '% Q"

raura nanto naite
umawe mai ware,
"Wapo raman
kobe rave yo!"

Arono masyoto sambaya mewen fi
ari Minggu ama awatan ngko dave
akane ntipu, naije Maria
Magdalena me, Maria

kaijinta me yurija yo

Yesus apa aipapo
raen.




Kavuratawe mungkijo akoe inta
ravari, weye naito Amisye inta no
no munijo ntiti paje, umba

de po oramo unsanda

aipapo umawe raroyar

umba seo tuna
ama vone rai.




Naito wo aipapo ramane umawe ujani
dave ti ututar, umba mamune
ngkaumudi ti utatayaje

utavai ho min, maisyare

vatano ukakai to

mansamaisy.




Umba naito Amisye umawe po raura
hanto wanya umawe yai pare,
"Vemo ijaniv inya. Syo raen
ipo Yesus akani, Wepirati
auseo sawa inyo kapite
rai to. Soamo norije
ramu, yara kovakato
to maisyare arono
wusyinara Po

raurave

wemai to. Weti ide
Ipo Apa aipapo tami
raije raeni so."



Wanya umaso yavave yo aipapo rapaya
ti no. Onayamo ijani dave weramu
yanayanambe rave tavon, weti
yansanan yakare indamu yo

raura Yesus apa arakovo

utavondi aije mai.

Kavuratawe Yesus nande wanya umaso
yai, Po raura pare, "Awatane ngkovo
isai.” Umba je yararaijo Ai, yo

vukane ranteter no Amun

muno yo ajoe raijar P
indamu ibeaje Ai.

Umba Yesus po anasine rarorono Apa arakovo
abusyinara eane intfabo arono wisyisy. Po raura pare,
"Wabeanimaibe wapa anave mamaun muno wapa ana
wapo ratantona nsosobe rave, ti wapanave vatano wo
inaen to we maije jewen?" Amisy Yesus payao hanto
maija jewen, umba Amisye po aijaseo ho munijo ntiti.

No ratuije Yesus be akarive Ajayo Amisye atavon,
tuna no aneme ngkove rai.




Weye Amisye muiny irati vatan
tenambe mansai no mine vone so wirafi
Po apa Kavo intabo dave aunande
indamu vatano wanave Aije indati
ukakai awa ayao kakai raije
jewen, yara awaura irati
kovo nuge nuganuije

rai.




Roma 3:23 Weye vatan tenambe wo ayao kakai raijaro
mansai, weti ugwaravainy irati Amisye ai muno Apa
kovo ntiti rai.

Roma 6:23 Ayao kakai ama mano mo raunande mamo
wenem. Weramu Amisye apa po raunande mamo kovo
nuge nuganui, weye wambe intabove wama Amisy
Yesus Kristus ai.

Ibrani 9:27 Amisye po vatane wansapatimu wangkakai
mamo intabo kobe. Mewen to, marane mamo Po
wansanajo wama ana wandave rai indamu Po ayao
mamaisye rapatimugo wansai.




Epesus 2:8,9 Amisye apa kove mbewar ti Po wasapaya
wapa ayao kakaije rai arono wapanave Yesus Kristus ai.
Wapo taune wasapaya rai jewen, yara Amisye pi po kove

umaso raugaje wasai. Weti vemo vatane inta po taune
ararimbe nora, weye wapa ana wadaijare muno wapa ana
wadave ngkove wemi mbewar Amisye po wasapaya wapa

ayao kakaije rai jewen.

Roma 10:9,10 Ranivara nyo Yesus aura kakavimbe nawa
rai nyare Opirati Amisy, muno nyanave ho ho hanuga
nyare Amisye po Yesus aijaseo kovakato no wene rai to,
wea indati Amisye po napaya hya ayao kakaije ama
mangke rai. Weye wamanave Yesus ai ho wansanuga rai,
weti Amisye pare wamamai ho Amune rai. Muno
wamanave Ai Ti wamo aura kakavimbe wansawa rai, naije
Amisye po wansapaya wama ayao kakai ama mangke rai.




Yohanes 3:16,17 Weye Amisye muiny irati vatan fenambe
mansai no mine vone so wirati Po apa Kavo intabo dave
aunande indamu vatano wanave Aije indati ukakai awa

ayao kakai raije jewen, yara awaura irati kovo nuge
nuganuije rai. Weye Amisye po apa Kavo atutir de mine
so rai indamu Po mangke raugaje vatano mine so mai
mamo jewena, yara indamu Po mapaya awa
ayao kakaije rai.

1 Yohanes 5:11-13 Apa ayao mi so: Amisye po kovo nuge

nuganuije raunande wansai, muno kove umaso ama ruke

no no Apa Kavo Yesusa nui. Vatano wo Amisye apa Kavo

aen ho manuga rai, onawamo awave kovo nuge nuganuije
rai. Muno vatano wantatukambe Amisye apa Kavo ai,
onawamo awave kovo huge huganuije raije ramu. Syo

ayaowe so ratoe more irati vatano wapanave irati
Arikainyo Amisye ai, syo ratoe indamu wadaen weapamo
wapave kovo huge nuganuije rai.

